
Холбооны Ерөнхийлөгч Иоахим Гаукийн 

Төрийн айлчлал хийж буй 

Монгол Улсын Ерөнхийлөгч Элбэгдоржийг 

хүндэтгэн барих 

зоог дээр хэлэх үг 

2012 оны 3 дугаар сарын 29 

Беллевью ордон 

„Аяны хоол хүнс, унаж буй мориндоо ус, тэжээлийг нь базаан 

замд гар“. Энэ монгол хэллэг нь монголчуудын домог болсон хурдан 
шаламгай хөдөлгөөнт байдлыг санагдуулдаг юм. Дэлхийн түүхийг 

Төв Азийн морьтон ард түмнүүдийн эрчтэй хөдөлгөгч хүчгүйгээр 

төсөөлөхийн аргагүй. Өдгөө Монголын агаарын тээврийн компанийн 

шууд нислэгийн ачаар Улаанбаатараас Берлинд түвэггүй хурдан 

ирэх боллоо. Агаарын хөлөг биднийг хөрш болгожээ. Монгол Улс 

Германыг „гурав дахь хөрш“-өө хэмээн нэрлэдэгт нь бид бахархах 

учиртай. 

Тиймээс ноён Ерөнхийлөгч Таныг Европт хийх энэ оны анхны 

айлчлалаа Германаас эхэлж байгаад туйлын баяртай байна. Албан 
үүргээ авсны минь дараах Төрийн анхны айлчлалын зочноор Монгол 

улсын Ерөнхийлөгчийг хүлээн авах хүндэтгэл надад ногдож буй нь 

манай орнуудын үлэмж найрсаг харилцаанд тун сайн нийцэж байна. 

Бидний идэвхтэй харилцаа холбоо, удаан хугацааны 

найрамдал нөхөрлөлийн нягт сүлжээг бий болгон, түүгээр манай 

хоёр орны иж бүрэн түншлэл биелэлээ олон хэрэгжиж байна. 

Хуучин БНАГУ болон дахин нэгдсэн Герман улсад гуч гаруй мянган 
монгол иргэн суралцжээ. Герман хэлээр ярьдаг хүмүүс хүн амд нь 

үүнээс илүү их хувийг эзлэх өөр улс орон Ази тивд байхгүй. Тиймээс 

ч Холбооны Канцлер өнгөрсөн онд айлчлахдаа бараг гэртээ байгаа 

юм шиг санагдсан буй заа. Манайд даан ч монгол хэлээр ярьдаг 

тийм олон герман хүн байхгүй, гэхэн хэдий ч Танд манайд нэн 

таатай санагдана гэдэгт итгэж байна. Манай залуучууд харилцан 
бие биенрүүгээ улам их тэмүүлдэг болоход Герман улсад хийж 

байгаа Таны айлчлал тус дөхөм үзүүлэх болтугай. 

Герман-Монголын холбоо харилцаа урт удаан түүхэн улбаатай. 

1926 онд бараг тавь гаруй монгол оюутан Германд ирсэн байдаг юм 
билээ. Дөнгөж тусгаар тогтнолоо олж аваад байсан Монгол улс 

шинэчлэлт хийхдээ дан ганц Зөвлөлтийн мэдлэгт дулдуйдахыг 

хүсээгүй байна. Тэр залуучууд сургууль, үйлдвэрийн газруудад 

байрлан 1930 он хүртэл суралцалсан байна. Тэр үед нэлээд хэдэн 

монгол оюутан суралцаж байсан Викерсдорфын чөлөөт сургуулийн 

захирлаар ажиллаж байгаад хожим хэвлэлийн газрын захирал 

болсон Петер Зууркамп тэднийг улс орныхоо „нэргүй элч 

төлөөлөгчид“ нь хэмээн нэрийдэж байв. Харин Монгол улсад тэдний 

нэр алдар нь өдгөөг хүртэл дурсагдсаар байна: 

Тэр үеийн оюутнууд дундаас энд зөвхөн үндэсний их зохиолч 

Нацагдорж, зураач, инженер Намхайцэрэн нарыг нэрлэе. 
Оюутнуудын зарим нь буцаж ирснийхээ дараа тухайн үеийн улс 

төрийн хэлмэгдүүлэлтэд өртжээ. Герман-Монголын найрамдлын 

манлайлагч тэдгээр хүмүүс мартагдах учиргүй ээ. 

Эрх чөлөөг хүссэн монголчуудын чин хүсэл эрмэлзэл 

Зөвлөлтийн урт удаан ноёрхлын үед ч мохоогүй юм. 1990 онд Танай 

орон ардчилал, зах зээлийн эдийн засгийг сонгохоор шийдсэн 
билээ. Ирээдүйн улс төрийн энэ чиг шугамыг тодорхойлоход ноён 

Ерөнхийлөгч Та шийдвэрлэх үүрэгтэйгээр оролцсон. Монгол улсыг 

энэ шинэ замаар замнахад Герман улс анхнаас нь дэмжлэг 
үзүүлсээр ирлээ. Түүнээс хойш хэд хэдэн сонгууль болж, засгийн эрх 

ихэвчлэн тайван замаар солигдсон байна. Монголын ардчиллын 

сонирхолтой бодит дүр байдал хэвлэл мэдээллийн олон үзэл санаа, 

бодлоор нэн янз бүрээр мөн тусгалаа олж байна. Танайх шиг эрс 

өөрчлөгдөж байгаа нийгэмд ийм нээлттэй хэлэлцүүлэг мэтгэлцээний 

соёл бүр ч их хэрэгтэй. Монголчууд чин хүсэл эрмэлзлээрээ олж 

авсан эрх чөлөөгөө дахиад алдахгүй гэдэгт итгэлтэй байна. 

Монгол улс бүс нутагтаа олон салбарт шалгуур тогтоож байна: 

Ноён Ерөнхийлөгч Та цаазаар авах ялыг гүйцэтгүүлэлгүй хоёр жил 

түдгэлзүүлсний эцэст уг ялыг өөрийн оронд бүрмөсөн халсан тухай 

энэ оны эхээр албан ёсоор хүлээн зөвшөөрүүлсэн билээ. ЕАБХАБ-д 

бүс нутгийн улс орнуудаас гадна азиаас Монгол Улсыг анхны 

орноор хамрагдуулан элсүүлэх асуудлаар өрнөж буй одоогийн яриа 

хэлэлцээ чухам энэ л нийтлэг үнэт зүйлсэд тулгуурлаж байгаа юм. 

Герман улс үүнийг туйлбартай дэмжиж байна. 

Эдийн засгийн хувьд ч Монгол улсын ирээдүй өөдрөг сайхан 

байна. Монгол улс ашигт малтмал ихтэй, харьцангуй цөөн хүн 

амтай. Сүүлийн үед хүрээд буй эдийн зкасгийн өсөлтийн түвшин 

өндөр сэтгэгдэл төрүүлж байна. Одоо харин иргэд аж амьдралаа 

дээшилж байгааг мэдрэх нь чухал байна. Иргэдийнхээ идэвх 

санаачлагыг мохоолгүйгээр тэдэнд улс орных нь баялагийг ил тод 

зохих ёсоор хүртээл болгоход тань Та бүхэнд урам зориг хайрлаяа. 

Нэмүү өртгийг илүү ихээр бий болгохын тулд ашигт малтмалаа 

өөрийн оронд боловсруулах боломжийг нэмэгдүүлэх явдал ч бас 

үүнд хамаатай. 

Германы компаниуд ашигт малтмалыг байгаль орчинд 

ээлтэйгээр олборлон, боловсруулах талаар их туршлагатай. Дэд 

бүтцийн нийт салбарын хувьд ч мөн ялгаагүй. Өнгөрсөн жил Ашигт 

малтмал, аж үйлдвэр, технологийн салбарт хамтран ажиллах тухай 

хэлэлцээрт манай хоёр орон гарын үсэг зурсан. Таны энэ 

айлчлалын үеэр уг хэлэлцээрээр тохиролцсон байгууллагуудаа 

эмхлэн байгуулах хурлыг хийх гэж байгаа нь сайшаалтай. Германы 
эдийн засгийн салбарынхан харилцаагаа өргөжүүлэн тэлэхийг ихэд 

эрмэлзэж байгаа бөгөөд тэд тогтвортой, алс хэтийг харсан үнэнч 

шудрага түнш болохыг нь Та таних болно. 

Хэн өөрийгөө дотооддоо эрх чөлөөг хангах үүрэг хүлээсэн 

хэмээн үзнэ яг түүний нэгэн адил гадаадад ч мөн үүнийгээ ягштал 

баримтална. Олон улсын энхийг сахиулах ажиллагаанд Монгол 

улсын оруулж буй хувь нэмрийг үнэлэх ёстой: Нэг хүнд ногдох хувь 

хэмжээгээрээ Монгол улс НҮБ-ын ажиллагаанд хамгийн олон цэрэг 

илгээн оролцуулж буй орнуудын нэг болж байна. Манай цэргүүд 

Афганистаны Файзабад хотод мөр зэрэгцэн үүрэг гүйцэтгэж байна. 

Монгол улс тэнд алба хаах цэргийнхээ тоог өнгөрсөн жил дахин 

нэмэгдүүлсэн. Үүнд Танд талархаж буйгаа илэрхийлье. Монгол улс 

үйл ажиллагаагаа зөвхөн Азиар хязгаарлалгүй жишээ нь Өмнөд 

Суданд энхийг сахиулах НҮБ-ын шинэ ажиллагаанд мөн оролцож 

байгааг энд дурдмаар байна. 

Азийн төвд оршдог Танай орон үнэт зүйлсийн хувьд Европын 

итгэл найдварыг хүлээсэн гол түнш нь болж байна. Үүний тод 

илэрхийлэл бол Монгол улс Ардчилсан орнуудын хамтын 

нийгэмлэгийг даргалахын зэрэгцээ Европын Холбоо болон НАТО-той 
тогтоосон харилцаагаа өргөжүүлэхийн төлөөх эрмэлзэл нь юм. 

Герман улс цаашид ч монголын энэхүү хүчин чармайлтыг дэмжихдээ 

баяртай байх болно. 

Ноён Ерөнхийлөгч өө, Мориноос буулгүй улс гүрнийг эзлэх 

амархан, мориноосоо буугаад улс гүрнийг тохинуулах амаргүй 

хэмээн эртний түүх шастирт өгүүлжээ. Байлдан эзлээд төвшитгөн 

тохинуулж Монголын төрт ёс байгуулсны түүхэн алхамын нэг тод 

томруун сурвалж нь домогт нийслэл Хархорум хот бөлгөө. Улс орон 

өвөрмөц мөн чанараа сурвалжлан танихад энэ хот үлэмж чухал 

үүрэг гүйцэтгэсэн байна. Тус хот нь Монголын дэлхийн эзэнт гүрний 

нэгэн адил аливаа шашинг хүндэтгэн түүнд хүлээцтэй ханддаг 

байснаараа онцлог: Фламанд хувраг Рубрук 1254 онд буддын болон 

таогийн шашны хийд, лалын шашны мишэт зэрэгцэн оршин 
тогтнож, тэр ч байтугай христосын шашны сүм байсан тухай 

дурдатгалдаа тэмдэглэн үлдээжээ. Энэ нь суурин нийгэмд дэндүү 

удаан баримталж ирсэн нүүдэлчдийн талаарх өрөөсгөл үзэл бодолд 

нийцэхгүй байна. Харин одоо Бонн хотод зохион байгуулагдаж буй 

„Тал нутгийн дайчид“ үзэсгэлэнгээр дэлгэн харуулж байгаа хосгүй 

баялаг дүрслэл зурагнууд дэлхийн түүхийг илүү сайн ойлгон 

танихад тус болно. 

Монгол улс Хархорумын археологийн малтлагыг герман 

түншүүдтэйгээ хамтран хэрэгжүүлж байгааг миний бие онцгой итгэл 

хүлээлгэж буйн илэрхийлэл хэмээн үнэлж байна. Тиймээс энэхүү 

судалгааны төслийг ноён Ерөнхийлөгч Тантай үргэлжлүүлэн 

ивээлдээ авахад нэн таатай байна. 

Ноёд, хатагтай нар аа, надтай хамт энэ хундагыг Монгол 

улсын Ерөнхийлөгч Элбэгдорж болон түүний гэргийн эрүүл мэндийн 

төлөө, Монголын ард түмний сайн сайхны төлөө, манай хоёр орны 

найрамдал, нөхөрлөлийн төлөө өргөн тогтооно уу. 


